
RANG UNDANG—UNDANG
bernama

Suatu  Akta bagi membuat peruntukan mengenai
pengawalan pepasangan, loji dan kelengkapan
elektrik mengenai perkara-perkara berhubungan
dengan keselamatan orang dan bagi maksud-maksud
- yang berkaitan dengannya. |

MAKA INILAH DIPERBUAT. UNDANG-
UNDANG oleh Duli Yang Maha Mulia Seri Paduka
Baginda Yang di-Pertuan Agong dengan nasihat dan
persetujuan Dewan Negara dan Dewan Rakyat yang
bersidang dalam Parlimen, dan dengan kuasa daripada-
nya, seperti berikut:

" BAHAGIAN 1
PERMULAAN

1. (1) Akta ini bolehlah dinamakan Akta Jemaah
Pemeriksa Elektrik 1982.

(2) Akta ini hendaklah dipakai di seluruh Malaysia;
bagaimanapun Menteri boleh melalui perintah meng-
gantung kuatkuasa seluruh atau mana-mana per-
untukan Akta ini di mana-mana Negeri.

Tajuk
ringkas dan
pemakaian,

2. Dalam Akta ini, melainkan jika konteksnya meng- Tagsiran.

hendaki makna yang lain—

“bahaya’ ertinya bahaya kepada kesihatan atau
kepada nyawa manusia atau anggota badan dari ren-
jatan, lecuran, atau lain-lain bencana dan meliputi
bahaya kepada harta, pepasangan atau kelengkapan
akibat dari penjanaan, penghantaran, pengaglhan atau
penggunaan tenaga;

“cedera’” dan ‘‘cedera parah’ masing-masing mem-
punyai erti yang diberi: kepadanya dalam Kanun
Keseksaan;

29

“dengan curang” mempunyai erti yang diberi kepada-
nya dalam Kanun Keseksaan;

“ditebat” ertinya disaluti atau dilindungi dengan
bahan tebatan;

“ditetapkan”, melainkan jika dinyatakan selainnya,

ertinya ditetapkan melalui peraturan yang dibuat di
bawah seksyen 38;

~“hidup”, yang dipakai bagi sesuatu sistem atau mana-
mana bahagian daripada sesuatu sistem, ertinya voltan
wujud antara sesuatu konduktor dengan bumi atau
antara konduktor dengan konduktor dalam sistem itu;

“janakuasa’ ertinya mesin berputar dari apajua jenis
untuk menukar tenaga sawat kepada tenaga elektrik;

“kawasan bekalan”™ ertinya kawasan dalam mana
pihak berkuasa bekalan atau pemegang lesen dibenar-
kan untuk menjana dan/atau membekalkan tenaga;

“kelengkapan” meliputi apa-apa butiran seperti
mesin, transformer, radas, instrumen penyukat, alat
pehndung, bahan pendawalan aksesori dan perkakas
bagi maksud-maksud penjanaan, penukaran, peng-
hantaran, pengagihan atau penggunaan tenaga elektrik;

“keselamatan awam’ ertinya pengelakan dari ter-
timpa bahaya kepada orang awam am, harta awam dan
lebuh landasan keretapi, lapangan terbang, port, terusan
limbungan, dermaga, pangkalan, jambatan, kerja
gas dan apurtenannya serta talian telegraf, telefon dan
lain-lain talian semboyan elektrik yang dipunyai atau
dikendalikan oleh Kerajaan Persekutuan atau mana-
mana Kerajaan Negeri;

“keselamatan diri” ertinya pengelakan dari tertimpa
bahaya kepada individu atau kepada harta persendirian;

“Ketua Pengarah™ ertinya Ketua Pengarah Jemaah
Pemeriksa Elektrik yang dilantik di bawah Akta ini;

“konduktor” ertinya konduktor elektrik yang diatur

sedemikian dan disambungkan dengan elektrik kepada
sesuatu sistem;

“lampu awam” ertinya lampu elektrik yang diguna

bagi menerangi- sesuatu lebuh atau lain-lain tempat
awam;

“lebuh™ meliputi apa-apa laluan, jalan, lorong, jalan
kecil, medan, halaman, lorong kecil, jalan lalu atau
tanah lapang, sama ada jalan tembus atau tidak, yang
orang awam mempunyai hak lalu-lalang dan juga jalan-
raya dan jalan kaki di atas mana-mana jambatan awam;

“lesen” ertinya suatu lesen yang dikeluarkan di
bawah Akta ini yang membenarkan pemegang lesen
mengendali atau mengerjakan sesuatu pepasangan dan
meliputi apa-apa lesen yang dikeluarkan di bawah
mana-mana undang-undang lain yang berkuatkuasa
sebelum pengisytiharan Akta ini;

“mati”’, yang dipakai bagi apa-apa sistem atau

sebahaglan daripada sesuatu sistem, ertinya sistem itu
tidak hidup;-

“motor” ertinya motor dari apa jua jenis bagi meng-
ubah bentuk tenaga elektrik kepada tenaga sawat;

“orang berkuasa” ertinya seseorang yang dilantik
oleh pihak pengurusan atau pemunya sesuatu pepa-
sangan, atau oleh kontraktor, yang bertindak sebagai
ejen untuk dan/atau bagi pihak pengurusan atau
pemunya, untuk menjalankan tugas-tugas tertentu yang
bersampingan dengan penjanaan, penghantaran, peng-
agihan dan penggunaan tenaga: dengan syarat bahawa
orang tersebut mempunyai kelayakan yang ditetapkan
bagi orang-orang yang menjalankan tugas-tugas itu
atau, jika tiada kelayakan ditetapkan, berkompetenan
men;alankan tugas yang dia digaji bagi maksudnya itu,

beban membuktikan kekompetenan itu adalah terletak
pada majikan;

“orang kompeten™ ertinya seseorang yang meme-
gang perakuan kekompetenan yang dikeluarkan oleh
Ketua Pengarah untuk menjalankan kerja mengikut
sekatan-sekatan, jika ada, yang dinyatakan dalam per-
akuan itu;

- “pemegang lesen” ertinya seseorang yang dibenarkan
menurut syarat-syarat lesen untuk mengerja atau

mengendalikan sesuatu pepasangan dan meliputi e]en
berkuasa;

“Pemungut Hasil Tanah” mempunyai erti yang
diberi kepada “Pemungut” menurut seksyen 5 Kanun
Tanah Negara dan seksyen 4 Ordinan Tanah Sabah,
dan bagi Negeri Sarawak, Pengarah Tanah dan Ukur
menurut seksyen 2 Ordinan Tanah Sarawak;

56/65.
Sabah
Bab 68.

Sarawak
Bab 81.

“Pengarah” ertinya seseorang pegawai yang dilantik
di bawah seksyen 3 dan meliputi Ketua Pengarah;

“penggerak utama” ertinya mesin yang membekalkan
tenaga sawat ke janakuasa;

pengguna ertinya seseorang yang dibekalkan
tenaga atau yang di premisnya ada pada masa itu dibuat
sambungan bagi maksud dibekalkan tenaga oleh pihak
berkuasa bekalan atau pemegang lesen;

“pengubahan bentuk” ertinya pengubahan bentuk
voltan dari voltan yang rendah kepada voltan yang
tinggi atau sebaliknya;

“penukaran’ ertinya penukaran arus ulangalik ke
arus terus atau sebaliknya dengan cara statik atau
dinamik; |

“pepasangan” ertinya seluruh loji atau kelengkapan
yang berada di. bawah satu keempunyaan atau, jika
pihak pengurusan. ada ditetapkan, yang dl}agal oleh
pihak pengurusan yang sama, bertujuan membekal atau
mengguna tenaga atau kedua-duanya mengikut mana
yang berkenaan, meliputi penggerak utama, jika ada,
berserta semua loji, bangunan dan tanah yang di-
perlukan berkaitan dengannya itu, talian paip, talian
bekalan dan radas pengguna, jika ada

“pepasangan awam’ ertinya pepasangan yang diken-
dalikan oleh pemegang lesen bagi maksud pembekalan
tenaga kepada mana-mana orang lain daripada peme-
gang lesen; dengan syarat bahawa pemegang lesen
boleh mengguna tenaga bagi maksudnya sendiri jika
penggunaannya. itu sejajar dengan terma-terma lesen
itu;

“pepasangan persendlnan ertinya pepasangan yang
dikendalikan oleh pemegang lesen atau pemunya se-
mata-mata bagi maksud membekal tenaga ke harta
atau premis pemegang lesen atau pemunya itu sendiri
dan menggunakannya di tempat itu atau, dalam hal
pengguna yang mengambil tenaga dari pepasangan
awam, untuk kegunaan hanya di tempat harta atau
premis pemegang lesen atau pemunya itu sahaja;

‘“pihak berkuasa bekalan” ertinya mana-mana pihak
berkuasa berkanun yang ditubuhkan oleh Akta Parli-
men atau mana-mana undang-undang lain untuk men-
jana dan/atau membekalkan tenaga;

“pihak pengurusan’ ertinya orang yang pada masa
itu ditugaskan menjaga sesuatu pepasangan;

“sesalur” ertinya talian bekalan yang menerusinya
tenaga dibekalkan atau boleh dibekalkan, sama ada
talian itu sedang diguna atau tidak;

“sistem’ ertinya suatu sistem elektrik dalam mana
semua konduktor dan kelengkapan adalah disambung-
kan secara elektrik atau magnet;

“stesen janakuasa’ ertinya mana-mana stesen untuk
menjanakan tenaga, meliputi- apa-apa bangunan dan
loji yang digunakan bagi maksud itu serta tapakbinanya
dan meliputi tapakbina yang dicadang hendak diguna-
kan bagi mendirikan stesen janakuasa, tetapi tidak me-
liputi mana-mana stesen untuk mengubah bentuk,
menukar atau mengagihkan tenaga;

“talian aerial” ertinya talianbekalan elektrik yang
terletak di atas paras tanah dan di tempat terbuka, dan
meliputi talian khidmat; | :

“talian bekalan’ ertinya konduktor atau konduktor-
konduktor atau alat-alat lain yang menyampai, meng-
hantar atau mengagihkan tenaga berserta dengan apa-
apa kelongsong, salutan, penutup, tiub, paip, penebat,
atau tiang yang menyarungi, mengelilingi atau menu-
panginya atau mana-mana bahagiannya, atau apa-apa
bangunan atau kelengkapan yang berkaitan dengannya
bagi maksud mengubah bentuk, menyampai, meng-
hantar atau mengagihkan tenaga;

“talian. bekalan utama” ertinya apa-apa talian
bekalan voltan tinggi atau voltan lebih tinggi untuk
menghantar tenaga dari stesen janakuasa ke satu
stesen janakuasa yang lain atau ke satu sub-stesen dan
meliputi mana-mana bangunan atau bahagian sesuatu
bangunan yang diguna berkaitan dengan talian bekalan
itu; '

““tanah rizab” ertinya tanah yang dirizab bagi sesuatu
maksud awam, rizab keretapi dan rizab hutan;

“tanah Kerajaan™ tidak meliputi tanah rizab dan
tanah berimilik;

“tebatan”, diguna sebagai kata sifat untuk meng-
gambarkan apa-apa bahan, ertinya tebatan dari sekian

saiz, kualiti dan pembentukannya mengikut hal keadaan

tertentu, hingga dapat memberi perlindungan yang
mencukupi dari bahaya,

“tenaga’” ertinya tenaga elektrik atau elektrik yang
dijanakuasa, dihantar, diagih atau digunakan bagi apa-
apa maksud kecuali bagi maksud penghantaran sesuatu
bentuk perhubungan atau isyarat; elektrik, melainkan
jika ditakrifkan selainnya. adalah suatu benda sebagai-

mana diperuntukkan di bawah seksyen 3 Akta Kilang
dan Jentera 1967;

“timbangtara’ ertinya timbangtara di bawah dan
mengikut seksyen 25;

“voltan lebih tinggi” ertinya voltan yang biasanya
melebihi tiga ribu volt.

BAHAGIAN 11
PENUBUHAN

3. (1) Maka hendaklah dilantik seorang pegawai yang
dinamakan Ketua Pengarah Jemaah Pemeriksa Elektrik
dan beberapa orang Timbalan Ketua Pengarah,
Pengarah, Timbalan Pengarah dan Penolong Pengarah

Jemaah Pemeriksa Elektrik sebagaimana perlu bagi
maksud-maksud Akta ini.

(2) Maka hendaklah dilantik beberapa orang pega-
wai lain sebagaimana perlu bagi menjalankan apa-apa
kewajipan yang ditetapkan di bawah Akta ini.

(3) Semua Timbalan Ketua Pengarah, Pengarah,
Timbalan Pengarah, Penolong Pengarah dan semua
pegawai yang dilantik di bawah subseksyen (2) hendak-

lah tertakluk kepada arahan dan penyeliaan Ketua
Pengarah.

BAHAGIAN 111
FUNGSI. KEWAJIPAN DAN KUASA JEMAAH PEMERIKSA

4. Ketua Pengarah, Timbalan Ketua Pengarah,
Pengarah, Timbalan Pengarah, Penolong Pengarah
Jemaah Pemeriksa Elektrik dan mana-mana pegawai

lain hendaklah menjalankan fungsi dan kewajipan
seperti berikut:

(a) untuk mengawalselia lat tempoh dan cara

bagaimana apa-apa pepasangan atau keleng-
kapan elektrik hendak diperiksa;

() untuk membuat rancangan tentang jenis ujian
yang dikenakan dan menetapkan kelulusan dan
pengalaman praktik yang minimum bagi apa-
apa jua maksud menurut Akta ini;

(c) untuk menyiasat apa-apa kemalangan atau

kebakaran yang melibatkan apa jua pepasangan
elektrik;

(d) untuk mengadakan peruntukan, jika perlu,
mengenai pendaftaran pepasangan, kontraktor
elektrik dan pekilang serta orang-orang
kompetan;

(e) untuk mengeluarkan lesen bagi pepasangan
awam dan persendirian;

(f) untuk menetapkan standard dan spesifikasi
minimum dan menilai serta meluluskan, jika
perlu, apa-apa pepasangan atau kelengkapan
elektrik;

(g) untuk menjalankan segala aktiviti lain yang
didapati oleh Ketua Pengarah sebagai perlu,
berfaedah atau mustahak bagi maksud men-
jalankan atau berkaitan dengan perlaksanaan
fungsi dan kewajipannya di bawah Akta ini.

S. (1) Seseorang Pengarah boleh bagi maksud melak- Kuasa .
sanakan apa-apa kewajipannya atau menjalankan memasikl
apa-apa tugasnya di bawah Akta ini atau mana-mana meneliti,

peraturan atau selainnya bagi apa-apa maksud Akta Jienmaiak.

ini atau mana-mana peraturan untuk memasuki—

(@) pada bila-bila masa yang munasabah mana-
mana tanah, rumah atau bangunan dengan
atau tanpa bekalan tenaga untuk memeriksa
dan meneliti mana-mana bahagian sesuatu
pepasangan atau kelengkapan, atau kerana apa-
apa sebab patut yang lain;

() mana-mana tanah, rumah atau bangunan ]1ka
dia mengesyaki dengan munasabah bahawa
sesuatu kesalahan sedang dilakukan di bawah
Akta ini dan boleh menyita atau melak mana-
mana barang atau benda atau pepasangan atau
bahagiannya, mengikut mana yang berkenaan.

(2) Seseorang Pengarah hendaklah membawa pada
setiap masa kad kenal diri atau lencana rasmi dalam
apajua bentuk yang ditetapkan dan tiada seorang pun

diwajib membenarkan mana-mana orang yang mengaku
dirinya seorang Pengarah memasuki tanah, rumah atau

bangunannya kecuali dengan mengemukakan kad kenal
diri atau lencana tersebut.

6. Mana-mana orang yang—
(a) bersengaja melambat-lambatkan;

(b) tidak mematuhi apa-apa jua perintah yang
diberi dengan sahnya oleh;

(c) bersengaja tidak memberi apa-apa maklumat
kepada; atau

(d) menghalangi dengan apajua cara sekalipun,

seseorang Pengarah pada menjalankan fungsi, ke-
wajipan dan kuasanya adalah melakukan suatu
kesalahan dan boleh, apabila disabitkan, dikenakan
denda tidak melebihi lima ribu ringgit atau penjara

selama tempoh tidak melebihi dua tahun atau kedua-
duanya.

BAHAGIAN IV
PEPASANGAN BERLESEN DAN BERDAFTAR

7. (1) Tertakluk kepada apa-apa pengecualian yang
ditetapkan, tiada seorang pun, lain daripada pihak
berkuasa bekalan, boleh—

(@) mengguna, mengerja atau mengendali atau
membenar diguna; dikerja atau dikendalikan
apa-apa pepasangan; atau

(b) membekal kepada mana-mana orang lain atau
untuk kegunaan mereka tenaga dari mana-
mana pepasangan,

kecuali di bawah dan mengikut terma-terma sesuatu
lesen yang membenarkan dengan nyatanya penggunaan
atau bekalan itu, mengikut mana yang berkenaan.

(2) Lesen boleh diberi oleh Ketua Pengarah dengan
persetujuan Menteri dengan membayar apa-apa fee
yang ditetapkan.

(3) Tiada satu pun lesen boleh dipindahmilik melain-
kan keizinan daripada Menteri mengenai pindahmilik
itu ada tertulis pada lesen itu.

(4) Lesen adalah tertakluk kepada apa-apa syarat
yvang ditetapkan dan kepada syarat tambahan, jika ada,
yang dikenakan dalam tiap-tiap satu halnya itu oleh
Ketua Pengarah, dan syarat-syarat tambahan itu
hendaklah dinyatakan dalam lesen tersebut.

(5) Lesen adalah sah selama tempoh yang diluluskan
dalam tiap-tiap satu halnya itu oleh Ketua Pengarah;

Dengan syarat bahawa tiada satu pun lesen boleh,
tanpa kelulusan yang nyata daripada Menteri, sah
selama tempoh melebihi dua puluh satu tahun.

(6) Tempoh lamanya tiap-tiap satu lesen adalah
seperti yang dinyatakan dalamnya dan dalam tiap-tiap

lesen untuk pepasangan awam maka hendaklah di-
nyatakan—

(a) kawasan bekalan;

(b) voltan yang diumumkan dan variasi yang di-
benarkan daripadanya;

(c¢) ca) maksimum yang kena dibayar oleh peng-
guna; dan

(d) apa-apa perkara lain sebagaimana difikirkan
perlu oleh Ketua Pengarah.

8. (1) Jika pada bila-bila masa pemegang lesen dapati
perlu atau barangkalinya perlu untuk menjalankan
kuasa-kuasa yang diberi oleh Akta ini kepada peme-
gang lesen berkenaan dengan mana-mana tanah lain
daripada tanah Kerajaan bagi maksud membina
sesuatu pepasangan atau sebahagian daripada pepa-
sangan, maka pemegang lesen atau mana-mana orang
yang diberikuasa oleh pemegang lesen bagi maksud itu
boleh, selepas tidak kurang daripada notis dua puluh
empat jam yang diberi kepada penduduk, jika ada,
memasuki tanah itu dan boleh menjalankan tinjauan
dan mengambil aras dan melakukan segala perbuatan
lain yang perlu untuk menentukan kesesuaian tanah itu

setakat mana yang mungkin tanpa menyebabkan ke-
rosakan atau gangguan.

(2) Tiada apa-apa jua Yyang terkandung dalam
seksyen ini boleh disifat sebagai membenarkan mana-
mana orang supaya memotong atau membersihkan

Kuasa
memasuki
dan
memeriksa
tanah.

apa-apa tumbuhan atau apa-apa pagar atau pem-
binaan lain atau memasuki mana-mana bangunan atau
apa-apa kepungan yang dicantumkan kepada mana-
mana bangunan.

(3) Dalam hal tanah rizab, notis di bawah subseksyen
(1) boleh diberi kepada pegawai atau orang-orang lain
yang menjaga tanah rizab itu atau, jika pegawai atau
orang itu tidak ada, kepada Pemungut Hasil Tanah.

9. (1) Tertakluk sebagaimana diperuntukkan kemudian
dari ini, seseorang pemegang lesen boleh jika didapati
perlu pada bila-bila masa berbuat demikian bagi mak-
sud memasang apa-apa sistem agihan tenaga di
bawah Akta ini, meletak, menempat atau membawa
atas, di bawah atau di atas mana-mana tanah, selain
dari tanah Kerajaan, apa-apa tiang dan kelengkapan—
kelengkapan lain sebagaimana yang perlu atau patut
bagi maksud-maksud pepasangan berlesen, mengikut
mana yang berkenaan, dan boleh mengambil apa-apa
tindakan lain yang perlu untuk menjadikan pepasangan
itu selamat dan berjalan lancar, membayar pampasan
penuh mengikut seksyen 13 kepada semua orang yang
berkepentingan disebabkan apa-apa gangguan, kerosa-
kan atau ketakupayaan yang mungkin disebabkan
dengannya itu; pampasan itu mungkin meliputi bayaran
tahunan untuk tanah yang digunakan bagi maksud
mendirikan tiang atau kelengkapan-kelengkapan yang

lain itu.

(2) Sebelum memasuki mana-mana tanah bagi
maksud yang dinyatakan dalam subseksyen (1), pe-
megang lesen hendaklah memberi notis menyatakan,
dengan sepenuh dan setepat yang boleh, jenis dan
setakat mana tindakan yang dicadang hendak dilaku-
kan. Notis itu hendaklah pada keseluruhan isinya
mengikut bentuk yang dinyatakan dalam Jadual
dan Pemungut Hasil Tanah hendaklah menyatakan satu
tarikh bila dia boleh menyiasati apa-apa bantahan yang
telah dibuat sebagaimana diperuntukkan kemudian dari
ini.

(3) Notis seperti tersebut di atas tadi hendaklah
diberi—

(a) dalam hal tanah berimilik, kepada pemunya
atau penduduk;

(b) dalam hal tanah rizab, kepada pegawai atau
orang-orang lain yang menjaga tanah rizab itu
atau, jika pegawai atau orang itu tidak ada,
kepada Pemungut Hasil Tanah,

dan boleh dihantar melalui pos berdaftar atau ditinggal-
kan di tempat tinggal biasa atau akhir diketahui kepada
orang yang hendak diberi atau disampaikan oleh
Pemungut Hasil Tanah atas perbelanjaan pemegang
lesen, sama ada mengikut cara yang diperuntukkan ter-
dahulu dari ini atau mengikut cara yang diperuntukkan
bagi penyampaian notis-notis oleh mana-mana undang-
undang bertulis berhubungan dengan tanah yang ber-
kuatkuasa di Negeri di mana tanah itu terletak.

(4) Mana-mana orang yang disebut dalam subseksyen
(3) boleh, dalam tempoh empat belas hari selepas pene-
rimaan notis yang tersebut itu, membuat bantahan
terhadap tindakan yang dicadangkan oleh pemegang
lesen itu. Bantahan tersebut boleh dibuat kepada
Pemungut Hasil Tanah, sama ada secara lisan atau
secara bertulis, dan Pemungut hendaklah memberi notis
tentang bantahan itu kepada Pihak Berkuasa Negeri
dan pemegang lesen.

(5) Jika tiada bantahan dibuat dalam masa yang
dihadkan bagi maksud itu oleh subseksyen (4), maka
pemegang lesen boleh dengan serta-merta memasuki
tanah itu dan melakukan segala atau mana-mana tin-
dakan yang dinyatakan dalam notis yang diberi di
bawah subseksyen (2).

(6) Jika suatu bantahan dibuat dan tidak ditarik balik
sebelum tarikh yang ditetapkan bagi pendengarannya
itu, maka Pemungut Hasil Tanah hendaklah mengada-
kan suatu siasatan, dengan memberi kesemua pihak
peluang untuk didengar.

(7) Setelah tamat siasatan itu Pemungut boleh, sama
ada tanpa syarat atau tertakluk kepada apa-apa terma,
syarat dan janjian yang difikirkannya patut, membuat
suatu perintah membenarkan atau melarang mana-
mana tindakan yang disebut dalam notis yang diberi di
bawah subseksyen (2):

Dengan syarat bahawa mana-mana pihak yang tidak
berpuas hati dengan perintah Pemungut itu boleh
merayu terhadap perintah itu kepada Pihak Berkuasa

Negeri yang mana boleh kemudiannya mengesahkan,
mengenepi - atau. mengubah perintah itu mengikut

terma, syarat dan ]anjlan sebagaimana yang difikirkan-
nya patut

(8) Pihak Berkuasa Negeri boleh, jika difikirkannya
patut, sebagai ganti daripada membuat suatu perintah
di bawah subseksyen (7), mengarahkan pengambilan
mana-mana tanah atau sebahagian mana-mana tanah

yang terlibat dalam notis yang diberi di bawah sub-
seksyen (2).

(9) Keputusan Pihak Berkuasa Negeri d1 bawah
seksyen ini adalah muktamad.

10. Bila-bila masa sahaja perlu berbuat demikian bagi
maksud menyenggara atau memperbaiki mana-mana
pepasangan berlesen atau mana-mana bahagiannya,
pemegang lesen, atau mana-mana orang yang diberi

“kuasa olehnya bagi maksud itu boleh, pada setiap masa

yang munasabah, memasuki mana-mana tanah yang
atas, di bawah atau di atasnya talian bekalan itu telah
diletak, ditempatkan atau dibawa, atau yang atasnya
tiang atau kelengkapan-kelengkapan lain telah didiri-
kan, dan boleh menjalankan segala kerja perbaikan
yang perlu, dan boleh, pada masa menjalankannya itu,
menebang atau mencantas pokok-pokok, membuang
tumbuh-tumbuhan dan melakukan segala perkara lain
yang perlu bagi maksud tersebut, dengan menyebabkan
sehabis sedikit kerosakan yang mungkm dan membayar
pampasan penuh mengikut seksyen 13 kepada semua
orang yang berkepentingan atas apa-apa kerosakan
yang mungkin disebabkan dengannya itu yang mana

pampasan baginya belum lagi ditaksirkan di bawah
seksyen 9.

11. (1) Jika talian bekalan telah diletakkan, atau tian

atau kelengkapan didirikan, atas mana-mana tanah di
bawah seksyen 9, dan mana-mana orang yang disebut-
kan dalam subseksyen (3) seksyen 9 berhasrat hendak
menggunakan tanah itu dengan sedemikian cara hingga
menyebabkannya perlu atau bermanfaat yang talian,
tiang atau kelengkapan itu patut dialihkan ke suatu
bahagian lain dalam tanah itu, atau ke suatu aras yang
lebih tinggi atau lebih rendah, atau diubahkan bentuk-
nya, dia mungkin menghendakl pemegang lesen itu

supaya mengalih atau mengubah talian, tiang atau
kelengkapan itu sewajarnya.

(2) (@) Jika pemegang lesen tidak mematuhi rekuisisi
itu maka orang itu boleh memohon secara bertulis
kepada Pihak Berkuasa Negeri yang boleh, menurut
budi bicaranya, selepas menyiasati semua fakta me-
ngenai kes itu, menolak permohonan itu atau mem-
buat suatu perintah, sama ada secara mutlak atau
tertakluk kepada syarat-syarat berkenaan dengan
pengalihan atau pengubahan talian, tiang atau keleng-
kapan itu. Perintah itu hendaklah membuat peruntukan
mengenai pembayaran kos melaksanakan pengalihan
atau pengubahan itu oleh pemegang lesen atau oleh
orang yang membuat permohonan itu sebagaimana

difikirkan saksama oleh Pihak Berkuasa Negeri meng-
ikut hal keadaan kes itu.

(b) Pihak Berkuasa Negeri boleh, dari menyiasati
sendiri sesuatu kes di bawah subseksyen ini, mengarah-
kan Pemungut Hasil Tanah menjalankan siasatan itu
bagi pihak dirinya dan membuat syor kepadanya.

(3) Bila-bila masa sahaja Pihak Berkuasa Negeri telah
membuat suatu perintah bagi mengalih atau mengubah
sesuatu talian bekalan utama maka pemegang lesen
boleh, dari mengalihkan atau mengubah talian bekalan
itu, memohon kepada Pihak Berkuasa Negeri meng-
arahkan supaya tanah itu diambil sebagaimana dike-
hendaki bagi muksud-maksud talian itu dan Pihak

Berkuasa Negeri boleh mengarahkan pengambilan itu
sewajarnya.

(4) Bila-bila masa sahaja Pihak Berkuasa Negeri
diberi kuasa oleh seksyen ini untuk mengarahkan
supaya mana-mana tanah diambil maka pepasangan
berlesen hendaklah disifatkan sebagai kerja kemudahan
awam dan mana-mana undang-undang bertulis ber-
hubungan dengan pengambilan tanah yang berkuat-
kuasa di Negeri di mana tanah itu terletak hendaklah
dikuatkuasakan sewajarnya.

(5) Bila-bila masa sahaja talian bekalan telah di-
letakkan, atau tiang atau kelengkapan didirikan atas
tanah Kerajaan oleh pemegang lesen dan tanah itu
kemudiannya diberimilik kepada mana-mana orang
maka pemunya atau penduduk tanah itu mungkin,
melainkan jika terma-terma pemberian milik itu mem-
peruntukkan dengan nyata selainnya, menghendaki

dialihkan ke suatu bahagian lain dalam tanah itu atau
ke aras yang lebih tinggi atau lebih rendah, atau
diubahkan talian, tiang atau kelengkapan itu dan
subseksyen (1) hlngga (4) adalah terpakai bagi apa-
apa jua rekuisisi seperti itu:

Dengan syarat bahawa kos melaksanakan pengalihan
atau pengubahan itu hendaklah ditanggung oleh ‘orang-
orang yang membuat rekuisisi itu.

(6) Seksyen ini tidak boleh menjejaskan seksyen 123

hingga 125 Ordinan Munisipal bagi Negeri-Negeri
Selat.

12. (1) Tiada apa-apa jua dalam seksyen 9 atau seksyen
11 boleh—

(@) menyentuh hak pemegang lesen untuk meng-
ikat suatu perjanjian, yang lazimnya dikenal
sebagai perjanjian izin-lalu, dengan pemunya
atau penduduk mana-mana ‘tanah bagi maksud
membawa talian bekalan merintangi tanah itu;
atau

(b) menyentuh mana-mana perjanjian izin-lalu

seperti itu yang ada pada masa mula berkuat-
kuasanya Akta ini.

(2) Walau apa pun peruntukan mana-mana undang-
undang bertulis berhubungan dengan tanah, Pendaftar
hendaklah, setelah dikemukakan kepadanya perjanjian
izin-lalu yang asal dan menyimpan dengan Pendaftar
salinan diperakui sesuatu perjanjian izin-lalu itu
sebagaimana disebutkan dalam subseksyen (1), menye-
babkan dibuat catatan pada dokumen hakmilik dalam
daftar berhubungan dengan tanah yang terjejas dengan
Il)elrjanjian izin-lalu menyatakan adanya perjanjian izin-
alu itu.

(3) Jika perjanjian izin-lalu adalah berhubungan
dengan tanah pegangan yang terliput dalam Daftar
Sementara—

(a) subseksyen (2) hendaklah dipakai seolah-olah
“Pendaftar” dan ‘“dokumen hakmilik dalam
daftar” masing-masingnya telah digantikan
dengan “Pesuruhjaya” dan “folio berkenaan
Daftar Sementara’; dan

(b) apabila dokumen hakmilik muktamad di-
keluarkan bagi tanah itu di bawah seksyen 39
Akta Kanun Tanah Negara (Hakmilik Pulau
Pinang dan Melaka) 1963, apa-apa catatan
yang dibuat menurut subseksyen itu sebagai-
mana diubah oleh paragraf (@) hendaklah (jika
ianya masih berkuatkuasa sebelum sahaja
pengeluaran dokumen-dokumen itu) dimasuk-
kan oleh Pesuruhjaya ke dalam dokumen
hakmilik dalam daftar dan hendaklah terus
berkuatkuasa seolah-olah catatan itu telah di-
masukkan di bawah subseksyen itu.

(4) Selagi masih terdapat catatan yang dibuat
menurut subseksyen (2) atau (3) dalam dokumen
hakmilik dalam daftar atau folio berkenaan Daftar
Sementara itu maka semua urusan mengenai tanah
itu yang dimaksudkan oleh catatan itu hendaklah
disifatkan sebagai tertakluk kepada hak-hak pemegang
lesen di bawah dan menurut perjanjian izin lalu yang
berkenaan dengannya catatan itu telah dibuat.

(5) Jika catatan atau pendaftaran perjanjian izin-lalu
dibuat sebelum 1hb Januari 1966, menurut subseksyen
(2) atau (3) sebagaimana berkuatkuasa pada masa itu
terus berkuatkuasa sebelum sahaja tarikh itu maka
bagi maksud-maksud subseksyen (4)—

(a) ia hendaklah dianggap sebagai catatan yang
dibuat menurut subseksyen (2); atau

(b) jika ia berkaitan dengan tanah yang terliput
sebagai tanah pegangan dalam Daftar Semen-
tara maka ianya hendaklah dimasukkan dalam
folio berkenaan Daftar Sementara itu dan
hendaklah dianggap sebagai catatan yang
dibuat menurut subseksyen (3).

(6) Dalam seksyen ini—

“Daftar Sementara” dan ‘“Pesuruhjaya’ masing
masing mempunyai erti yang diberi kepadanya dalam
Akta Kanun Tanah Negara (Hakmilik Pulau Pinang
dan Melaka) 1963;

“Pendaftar” mempunyai erti yang diberi kepadanya
dalam Kanun Tanah Negara.

2/63.

2/63.

56/65.

13. (1) Amaun pampasan, jika ada, yang kena dibayar
di bawah seksyen 9 atau 10 hendaklah ditaksirkan
oleh Pemungut Hasil Tanah selepas menjalankan
apa-apa siasatan yang difikirkannya memadai:

Dengan syarat bahawa tiada pampasan adalah kena
dibayar oleh pemegang lesen berkenaan dengan apa-
apa jua pokok dalam jarak lima puluh kaki dari garis
tengah sesuatu jalan yang dibina atau disenggarai oleh
mana-mana Kerajaan Negeri atau mana-mana pihak
berkuasa tempatan melainkan jika dibuktikan bahawa
pokok itu telah wujud sebelum pembinaan jalan itu.

(2) Mana-mana orang yang terkilan dengan taksiran
Pemungut boleh merayu kepada Pihak Berkuasa
Negeri yang mana keputusannya adalah muktamad.

14. Kecuali sebagaimana diperuntukkan selainnya
dalalm Akta ini, dalam segala hal di mana pampasan
diarah supaya dibayar menurut Akta ini amaun
pampasan itu boleh, jika tiada persetujuan dicapai,
dituntut dan diputuskan melalui tindakan atau guaman
dalam mana-mana mahkamabh.

15. (1) Seseorang pemegang lesen boleh mengurangkan
sebagaimana difikirkannya patut kuantiti tenaga yang
dibekalkan kepada mana-mana pengguna jika, oleh
sebab apa-apa hal keadaan luar jangka tenaga yang
dijanakan itu tak cukup untuk memboleh dibekalkan
kuantiti sepenuhnya dengan mudah.

(2) Jika kuantiti tenaga telah dikurangkan sebagai-
mana tersebut di atas tadi—

(a) tiada apa-apa liabiliti boleh ditanggung oleh
pemegang lesen berkenaan dengan apa-apa
kerugian atau kerosakan disebabkan pengura-
ngan itu; dan

(b) dalam hal-hal berkenaan, kekurangan tentang
bayaran bekalan tenaga hendaklah berkadaran
dengan pengurangan yang dibuat itu.

(3) Mana-mana pemegang lesen tidaklah bertang-
gunggan atas apa-apa kerosakan kepada orang atau
harta atau atas apa-apa keberhentian bekalan tenaga
yang mungkin disebabkan kemalangan yang tak
dapat dielakkan, rosak rosot yang berpatutan atau
beban lampau disebabkan sambungan kelengkapan

yvang tak dibenarkan, atau disebabkan kehendak-
kehendak sistem yang munasabah atau disebabkan
kecacatan pada mana-mana pepasangan yang tidak
diperuntukkan oleh pemegang lesen, tetapi adalah
bertanggunggan hanya apabila kerosakan atau keber-
hentian itu dibuktikan berakibat dari kecuaian di pihak
orang-orang yang digaji oleh pemegang lesen, ejen atau
pengkhidmatnya, mengikut mana yang berkenaan, atau
dari kerosakan yang terdapat pada pembinaan pepasa-
ngan itu.

16. (1) Sebelum mengeluarkan sesuatu lesen, Ketua
Pengarah mungkin berkehendakkan apa-apa sekuriti
sebagaimana dinyatakannya diberi bagi pematuhan
yang wajar akan terma dan syarat lesen dan juga akan
peruntukan-peruntukan Akta ini.

(2) Sesuatu lesen boleh pada bila-bila masa digantung
atau dibatalkan oleh Ketua Pengarah atas pelanggaran
mana-mana syarat lesen itu atau ingkar membayar apa-
apa wang terakru yang kena dibayar di bawahnya, atau
jika pemegang lesen tidak lagi mengerjakan atau
mengendalikan pepasangan yang telah diberikan lesen
itu:

Dengan syarat bahawa di mana sesuatu lesen telah
digantung atau dibatalkan atas alasan bahawa
pemegang lesen tidak lagi mengerjakan atau mengen-
dalikan sesuatu pepasangan, pemegang lesen boleh, jika
difikirkannya dia telah menanggung atau mungkin
menanggung kesusahan tak sewajarnya disebabkan
penggantungan atau pembatalan itu, merayu kepada
Menteri terhadap penggantungan atau pembatalan
tersebut dan keputusan Menteri mengenai rayuan itu
adalah muktamad.

(3) Pemegang lesen tidaklah berhak mendapat pam-
pasan kerana apa-apa kerugian yang tertanggung oleh-
nya disebabkan penggantungan atau pembatalan se-
suatu lesen di bawah seksyen ini.

(4) Apabila tamatnya sesuatu lesen, pemegang lesen
hendaklah mengalih pepasangan dan kelengkapannya
dalam masa tiga bulan dari tarikh penamatan itu dan
jika gagal mengalihnya akan menyebabkan pemegang
lesen bertanggungan atas segala kos untuk mengalih-
kannya dan kos itu boleh didapatkan balik dari sekuriti
yang didepositkan, jika ada, di bawah subseksyen (1).

Sekuriti :
penggan-
tungan
dan

pembatalan
lesen.

17. Seseorang pemegang lesen yang disekat, menurut
syarat-syarat lesennya, mengguna atau membekalkan
tenaga bagi maksud-maksud tertentu sahaja tidak boleh
mengguna atau membekalkan tenaga bagi apa-apa

maksud lain daripada maksud-maksud yang dinyatakan
sedemikian itu.

18. Apabila apa-apa kelengkapan elektrik kepunyaan
pemegang lesen yang telah ditempatkan dalam atau
atas premis yang bukan kepunyaan atau tidak diduduki
oleh pemegang lesen bagi maksud membekal atau
mengukur tenaga maka kelengkapan itu tidak boleh
dikenakan distres dan juga tidak boleh ditahan sebagai
menunaikan apa-apa proses mahkamah atau apa-apa

prosiding kebankrapan atau ketaksolvenan terhadap
mana-mana orang.

19. (1) Sebelum siapnya sesuatu pepasangan baharu,
lain daripada pepasangan kepunyaan sesuatu pihak
berkuasa bekalan, pemunya pepasangan itu hendaklah
mengemukakan, dalam dua salinan, kepada Pengarah,
permohonan pendaftaran dalam borang yang ditetap-
kan. Pengarah hendaklah menyebabkan pemeriksaan
dan ujian dijalankan dalam tempoh yang ditetapkan
dan, jika pepasangan itu memenuhi kehendak Akta ini,
hendaklah mengeluarkan atau menyebab dikeluarkan
Perakuan Pendaftaran dalam borang yang ditetapkan:

Dengan syarat bahawa pada bila-bila masa dari
tarikh mula berkuatkuasanya Akta ini hingga suatu
tarikh yang ditetapkan oleh Menteri melalui pemberi-
tahuan dalam Warta maka adalah sah bagi Pengarah
menurut budi bicaranya tanpa menyebab dijalankan
apa-apa pemeriksaan atau ujian mengeluarkan suatu
Perakuan Pendaftaran sementara berkenaan dengan
pepasangan itu yang hendaklah sah selama tempoh,
dan hendaklah tertakluk kepada apa-apa syarat, yang
diindorskan padanya dan apa-apa sebutan dalam Akta
ini mengenai Perakuan Pendaftaran hendaklah, melain-
kan jika konteksnya menghendaki makna yang lain,
disifatkan sebagai terliput sebutan mengenai Perakuan
Pendaftaran sementara. Apa-apa Perakuan Pendaftaran
sementara seperti itu hendaklah disifatkan telah ber-
kuatkuasa dari tarikh yang diindorskan oleh Pengarah
pada Perakuan itu pada masa pengeluarannya. Mana-
mana Perakuan sementara itu boleh ditarik balik atau

dibatalkan oleh Pengarah pada bila-bila masa menurut
budi bicaranya.

(2) Tiada seorang pun boleh memiliki atau mengen-
dalikan pepasangan, melainkan jika pepasangan itu
didaftarkan mengikut suatu Perakuan Pendaftaran
yang sah.

(3) Perakuan Pendaftaran hendaklah diserahkan
balik oleh pemunya atau pemegang lesen kepada
Pengarah untuk pembatalan jika pepasangan itu tidak
lagi hendak digunakan. Selepas dari itu, jika pemu-
nya atau pemegang lesen hendak mengendalikan
pepasangan itu semula, pepasangan tersebut hendaklah
dalam segala hal dianggap seolah-olah ianya suatu
pepasangan baharu.

(4) Sesuatu Perakuan Pendaftaran boleh dibatalkan
mengikut peraturan-peraturan yang dibuat di bawah
seksyen 38.

(5) Perakuan Pendaftaran tidak boleh dipindahmilik
tanpa kebenaran Ketua Pengarah.

20. (1) Tertakluk kepada apa-apa pengecualian yang
diberi di bawah Akta ini, mana-mana orang yang ber-
cadang hendak membina, memperbesar atau mengubah
sesuatu pepasangan hendaklah memberi notis tentang
pembinaan, pembesaran atau pengubahan yang di-
cadangkan itu kepada Pengarah. Orang tersebut atau
orang yang diberikuasa olehnya hendaklah menge-
mukakan pelan dan mendapatkan kelulusan terlebih
dahulu daripada Pengarah yang boleh memeriksa
secara berkala pepasangan itu.

(2) Selain dari pemeriksaan berkala dalam masa
pembinaan, pembesaran atau pengubahan dan peme-
riksaan terakhir apabila siap, semua pepasangan,
semasa dalam pengendalian, hendaklah tertakluk
kepada apa-apa pemeriksaan berkala yang ditetapkan.

(3) Pihak pengurusan atau orang-orang yang men-
jaga sesuatu pepasangan atau pembinaan, pembesaran
atau pengubahan kepada mana-mana pepasangan
hendaklah memberi segala kemudahan untuk menjalan-
kan pemeriksaan dalam masa waktu bekerja.

Pemerik-
saan berkala
pepasangan.

BAHAGIAN V
KAWALAN KOMPETEN

21. (1) Tiada apa-apa pepasangan atau loji atau
kelengkapan elektrik lain daripada yang dipunyai atau
diurus oleh pihak berkuasa bekalan boleh dikerjakan
atau dikendalikan kecuali mengikut atau di bawah
kawalan orang-orang yang mempunyai apa-apa
kelayakan dan memegang apa-apa perakuan yang di-
tetapkan dan tiada seorang pun yang tidak mempunyai
kelayakan itu atau memegang perakuan seperti tersebut
di atas tadi boleh menjaga mana-mana pepasangan atau

mengawal pengendalian apa-apa loji atau kelengkapan
elektrik.

(2) Mana-mana orang yang melanggar seksyen ini
adalah melakukan suatu kesalahan dan boleh, apabila
disabitkan, dikenakan denda tidak lebih daripada lima
ribu ringgit dan, jika pelanggaran itu berterusan,
dikenakan denda tidak lebih daripada lima ratus
ringgit bagi tiap-tiap hari atau sebahagian daripada
selgari selama mana pelanggaran itu berterusan selepas
sabitan.

BAHAGIAN VI

MEMBERITAHU TENTANG KEMALANGAN ATAU
KEBAKARAN

22. (1) Jika pada bila-bila masa sesuatu kemalangan
atau kebakaran yang menyebabkan atau mengakibat-
kan kehilangan jiwa atau kecederaan kepada mana-
mana orang atau kerosakan teruk kepada harta telah
berlaku berkaitan dengan mana-mana pepasangan atau
loji atau kelengkapan elektrik, pemunya atau peme-
gang lesen itu dan pihak pengurusannya hendaklah
melaporkan kemalangan atau kebakaran itu kepada
Pengarah dengan cara yang sehabis cepat, dan
kemudiannya dengan kelengahan paling dikit hendak-
lah membuat laporan secara bertulis kepada Pengarah
akan fakta-fakta mengenai perkara itu setakat mana
yang diketahui oleh mereka.

(2) Pengarah hendaklah, dengan seberapa segera
yang praktik selepas penerimaan laporan pertama—

(a) melawat tempat berlakunya kemalangan atau
kebakaran itu;

(b) membuat penyiasatan awal tentang hal
keadaannya;

(c) merekod secara bertulis pendapatnya yang
mungkin disokong dengan gambarfoto yang
relevan, jika perlu, berikutan dari penyiasatan
itu;

(d) diberi gambarfoto, laporan doktor atau lain-
lain dokumen yang relevan daripada mana-
mana orang atau pihak berkuasa tanpa
membayar apa-apa fee dan orang atau pihak
berkuasa itu hendaklah mematuhi permintaan
itu;

(e) mengemukakan laporannya kepada Ketua
Pengarah; dan

(f) jika berlaku kehilangan jiwa atau ada sebab
untuk mempercayai bahawa mana-mana orang
telah tercedera teruk, menghantar satu salinan

pendapatnya kepada majistret yang terdekat
sekali. :

(3) Jika berlaku kehilangan jiwa atau kecederaan
parah kepada mana-mana orang disebabkan oleh apa-
apa kemalangan atau kebakaran berkaitan dengan apa-
apa pepasangan atau loji atau kelengkapan elektrik,
tiada apa-apa perubahan atau tambahan boleh dibuat,
tanpa izin Pengarah, kepada mana-mana bahagian
pepasangan, loji atau kelengkapan itu yang mungkin
ada kaitan menyebabkan kemalangan atau kebakaran
itu dan juga tidak boleh membuat apa-apa perubahan,
tanpa izin itu, kepada tapak tempat kemalangan atau

kebakaran itu sehingga Pengarah telah selesai penyia-
satannya:

Dengan syarat bahawa tiada apa-apa jua yang
terkandung dalam seksyen ini boleh dikira sebagai
mengganggui kerja penyelamatan atau kerja yang
perlu untuk keselamatan jiwa atau harta amnya.

(4) Jika berikutan dari penyiasatan awal di bawah
subseksyen (2) didapati oleh Pengarah yang menjalan-
kan penyiasatan itu bahawa ada sebab untuk mem-
percayai bahawa kemalangan atau kebakaran itu telah
disebabkan oleh apa-apa jua kegagalan mematuhi Akta
ini atau kecuaian mematuhi apa-apa perintah yang
sah yang diberi oleh Pengarah, atau jika Pengarah
yang menjalankan penyiasatan seperti tersebut di atas

tadi berpuas hati bahawa kemalangan atau kebakaran
itu mungkin dapat dicegah jika langkah awasan yang
patut telah diambil dan dipatuhi pada mengerjakan
apa-apa pepasangan atau loji atau Kelengkapan
elektrik, Ketua Pengarah atau Pengarah yang diberi
kuasa olehnya boleh selanjutnya menyiasat hal-hal
keadaannya tentang kemalangan atau kebakaran itu
bersama-sama dengan pegawai yang membuat penyia-
satan awal dan jika pada pendapatnya bahawa
prosiding jenayah boleh dibawa terhadap mana-mana
orang maka dia hendaklah menghantar kepada
Timbalan Pendakwa Raya satu salinan laporan
Pengarah disertai dengan pendapatnya tentang hal
keadaan dan pendapat.

(5) Mana-mana orang yang bersangkut-paut dengan
apa-apa siasatan yang diadakan di bawah seksyen ini
mungkin berhak, setelah membayar fee yang ditetapkan,
mendapat salinan laporan Pengarah, salinan pendapat
Ketua Pengarah dan salinan kenyataan, jika ada, yang
diterima sebagai keterangan oleh Pengarah atau Ketua
Pengarah, mengikut mana yang berkenaan.

(6) Mana-mana orang yang, tanpa sebab yang sah,
melanggar atau tidak mematuhi subseksyen (1) dan (3)
adalah melakukan suatu kesalahan di bawah Akta ini
dan boleh, apabila disabitkan, dikenakan denda tidak
lebih daripada lima ribu ringgit.

(7) Walau apa pun yang terkandung dalam seksyen
ini, penyiasatan awal di bawah subseksyen (1) boleh
dijalankan dan izin yang disebutkan dalam subseksyen
(3) boleh diberi oleh Ketua Pengarah.

BAaHAGIAN VII
SIASATAN DAN TIMBANGTARA

23. (1) Jika berlaku apa-apa perselisihan pendapat
antara pemegang lesen dengan Pengarah atau antara
pithak pengurusan atau pemunya mana-mana pepa-
sangan atau kelengkapan dengan Pengarah berkenaan
dengan apa-apa perkara yang menyentuh pembinaan,
pendirian, penyenggaraan atau pengendalian mana-
mana pepasangan atau kelengkapan, maka perkara itu

hendaklah dirujuk kepada Ketua Pengarah dan diputus-
kan olehnya.

(2) Mana-mana orang yang berasa terkilan dengan
keputusan Ketua Pengarah di bawah subseksyen (1)
boleh memohon kepada Menteri untuk pertimbangan
semula akan perkara yang dipertikaikan. Permohonan
itu hendaklah dibuat secara bertulis dalam masa dua
puluh satu hari dari tarikh keputusan Ketua Pengarah
atau dalam tempoh lanjut sebagaimana dibenarkan
oleh Menteri dalam hal-hal keadaan khas dan hendak-
lah mengandungi alasan kilanan itu.

(3) Apabila permohonan itu diterima, Menteri
hendaklah melantik seorang Pengerusi sebagai wakilnya
untuk menyiasat perkara itu berserta dengan dua orang
lain yang akan dinamakan oleh Menteri sebagai peng-
apit. Pengapit itu hendaklah orang-orang yang mem-
punyai kemahiran dan pengalaman dalam bidang
elektrik atau lain-lain kemahiran dan pengalaman khas
yang dipilih dari orang-orang yang bukan dalam per-
khidmatan Jemaah Pemeriksa Elektrik.

(4) Segala soal mengenai siasatan itu hendaklah di-

putuskan dengan cara majoriti anggota-anggota yang
mengadakan siasatan itu.

(5) (a) Apabila tamat siasatan itu Pengerusi hendak-
lah mengemukakan kepada Menteri satu ringkasan
keterangan bersama-sama dengan keputusan yang ter-
capai, dan Menteri hendaklah menerima keputusan itu

dan hendaklah memberitahu semua orang yang ber-
kenaan.

(b) Mana-mana orang yang bersangkut-paut adalah
berhak, dengan membayar fee yang ditetapkan, men-
dapat satu salinan ringkasan keterangan dan keputusan.

(6) Orang-orang yang dinamakan oleh Menteri untuk
berkhidmat sebagai pengapit hendaklah dipanggil hadir
dan adalah berhak mendapat apa-apa saraan, dari

semasa ke semasa, sebagaimana ditetapkan oleh
Menteri.

(7) (@) Mana-mana orang yang dipanggil hadir se-
bagai pengapit yang tanpa sebab yang sah—

(i) tidak pula hadir sebagaimana dikehendaki
menurut saman itu; atau

(i1) setelah hadir meninggalkan sidangan tanpa
mendapat kebenaran daripada Pengerusi; atau

(i11) tidak hadir selepas penangguhan siasatan itu,

boleh, apabila perintah dibuat oleh Pengerusi, dikena-
kan denda tidak lebih daripada satu ratus ringgit.

(b) Apabila seseorang pengapit didenda, Pengerusi
hendaklah serta-merta menghantar kepadanya satu
notis bertulis menghendakinya supaya membayar denda
itu atau menunjukkan sebab di hadapan Pengerusi
dalam tempoh empat belas hari, mengapa denda itu
tidak patut dibayar. Apa-apa jua denda seperti itu boleh
didapatkan mengikut cara yang diperuntukkan dalam
Kanun Prosedur Jenayah.

24. Bagi maksud mengadakan siasatan di bawah Akta
ini, Ketua Pengarah atau Pengerusi, mengikut mana
yang berkenaan, adalah berkuasa mengendalikan sum-
pah dan ikrar dan diberi kuasa seperti majistret kelas
satu untuk memaksa kehadiran saksi-saksi, menjaga
ketenteraman dan selainnya menjalankan dengan wajar
siasatan tersebut. Orang-orang yang dipanggil supaya
menghadiri mana-mana siasatan itu adalah terikat di
sisi undang-undang supaya hadir.

25. (1) Jika sesuatu perkara dikehendaki diputuskan
dengan cara timbangtara di bawah Akta ini maka per-
kara itu hendaklah diputuskan oleh suatu lembaga
timbangtara terdiri dari seorang atau tiga orang penim-
bangtara yang dipilih oleh pihak-pihak itu atau, jika
mereka tidak dapat mencapai persetujuan, oleh Hakim
Besar.

(2) Tiap-tiap satu pihak adalah berkuasa melantik
seorang pengapit untuk bersidang bersama-sama dengan
penimbangtara, tetapi penimbangtara seorang sahaja
berkuasa membuat keputusan dan memberi award. Jika
lebih daripada seorang penimbangtara dilantik, majoriti
daripada mereka boleh membuat keputusan dan mem-
beri award.

(3) Timbangtara hendaklah dijalankan di mana-
mana tempat dalam Malaysia sebagaimana diputuskan
oleh penimbangtara dan hendaklah, tertakluk kepada
seksyen ini, dikawali oleh Akta Timbangtara 1952.

(4) Saraan seseorang timbangtara yang dilantik oleh
Hakim Besar mengikut seksyen ini hendaklah ditetap-
kan oleh Hakim Besar dan saraan seseorang timbang-
tara yang dipilih oleh pihak-pihak hendaklah titetapkan
oleh mereka. Kos perujukan dan award, termasuk
saraan timbangtara, hendaklah dibayar oleh pihak-
pihak mengikut apa-apa kadar sebagaimana diputus-
kan oleh penimbangtara:

Dengan syarat bahawa saraan dan elaun seseorang
pengapit hendaklah dibayar oleh pihak yang melantik-
nya.

BAHAGIAN VIII
KESALAHAN DAN PENALTI

26. (1) Mana-mana orang yang dengan sengaja meng-
ganggui atau mengubah mana-mana pepasangan atau
bahagiannya atau membuat atau mengimport atau
menjual apa-apa kelengkapan hingga menyebabkan
atau mungkin menyebabkan bahaya kepada nyawa
manusia atau anggota badan atau bencana kepada
mana-mana kelengkapan atau lain-lain harta adalah
melakukan suatu kesalahan dan bagi tiap-tiap ke-
salahan itu boleh, apabila disabitkan, dikenakan denda
tidak lebih daripada lima belas ribu ringgit atau penjara
selama tempoh tidak lebih daripada lima tahun.

(2) Mana-mana orang yang dengan apa jua tindakan
atau ketinggalan yang gopoh atau cuai berkenaan
dengan mana-mana pepasangan atau kelengkapan atau
bahagian daripada pepasangan atau kelengkapan me-
nyebabkan bencana kepada orang atau harta adalah
melakukan suatu kesalahan dan boleh, apabila disabit-
kan, dikenakan denda tidak lebih daripada sepuluh ribu

ringgit atau penjara selama tempoh tiga tahun atau
kedua-duanya.

(3) Mana-mana orang yang dengan apa jua cara
dengan curangnya—

(i) menarik tenaga;
(ii) menggunahabis tenaga;

(ii1) mengguna tenaga;

Kesalahan-
kesalahan.

(iv) mengubah indeks sesuatu meter atau lain-lain
instrumen yang digunakan pada atau berkaitan
dengan pepasangan pihak berkuasa bekalan
atau mana-mana pepasangan berlesen untuk
merekodkan output atau penggunaan habis
tenaga; atau

(v) menahan mana-mana meter atau instrumen itu
daripada merekodkan dengan wajar akan out-
put atau penggunaan habis tenaga,

adalah melakukan suatu kesalahan dan boleh, apabila
disabitkan, dikenakan penalti sebagaimana diperuntuk-
kan dalam undang-undang bertulis berkaitan yang ber-
kuatkuasa berhubungan dengan pihak-pihak berkuasa
bekalan.

(4) Mana-mana orang Yyang, dengan melanggari
seksyen 7, mengguna, mengerjakan atau mengendali-
kan, atau membenar digunakan, dikerjakan atau di-
kendalikan apa-apa pepasangan adalah melakukan
suatu kesalahan dan boleh, apabila disabitkan, dikena-
kan denda tidak lebih daripada lima ribu ringgit dan
denda tambahan tidak lebih daripada lima ratus ringgit
bagi tiap-tiap hari atau bahagian daripada sehari yang
kesalahan itu berterusan selepas sabitan.

(5) Mana-mana orang yang, dengan melanggari
seksyen 7, membekal tenaga dari sesuatu pepasangan
kepada mana-mana orang atau untuk kegunaan mana-
mana orang adalah melakukan suatu kesalahan dan
boleh, apabila disabitkan, dikenakan denda tidak lebih
daripada lima ribu ringgit dan dikenakan denda
tambahan tidak lebih daripada lima ratus ringgit bagi
tiap-tiap hari atau bahagian daripada sehari yang
kesalahan itu berterusan selepas sabitan.

(6) Mana-mana pemegang lesen yang tanpa kuasa
yang nyata daripada Ketua Pengarah membekalkan
tenaga atau memasang apa-apa talian bekalan atau
membina apa-apa kerja elektrik di luar kawasan
bekalan yang dinyatakan dalam lesennya adalah
melakukan suatu kesalahan dan boleh, apabila disabit-
kan, dikenakan denda tidak lebih daripada lima ribu
ringgit, dan apa-apa talian atau kerja tak berkebenaran
itu boleh, selepas sabitan, dipindahkan mengikut

perintah Ketua Pengarah, dan jika perintah itu tidak
dipatuhi, kos munasabah bagi memindahkannya boleh
didapatkan kembali daripada pemegang lesen.

(7) Mana-mana pemegang lesen yang tidak, tanpa
sebab yang sah, mematuhi apa-apa terma dan syarat
yang dmyatakan dalam lesen itu adalah melakukan
suatu kesalahan dan boleh, apabila disabitkan, dikena-
kan denda tidak lebih danpada lima ribu ringgit dan
denda tambahan tidak lebih daripada lima ratus ringgit
bagi tiap-tiap hari atau bahagian daripada sehari yang
kesalahan itu berterusan selepas sabitan.

(8) Mana-mana orang yang, dengan melanggari
seksyen 19, tidak atau cuai mendaftar sesuatu pepasa-
ngan adalah melakukan suatu kesalahan dan boleh,
apabila disabitkan, dikenakan denda tidak lebih dari-
pada lima ribu ringgit dan denda tambahan tidak lebih
daripada lima ratus ringgit bagi tiap-tiap hari atau
bahagian daripada sehari yang kesalahan itu berterusan
selepas sabitan.

(9) Mana-mana orang yang, tanpa kuasa yang wajar
bagi maksud itu, bersengaja memusnahkan atau me-
rosakkan lampu awam atau bersengaja merosakkan
atau mencacatkan apa-apa tiang, braket atau lain-lain
cara penupang lampu awam adalah melakukan suatu
kesalahan dan boleh, apabila disabitkan, dikenakan
denda tidak lebih daripada lima ribu ringgit atau
penjara selama tempoh tidak lebih daripada satu tahun
atau kedua-duanya.

(10) Mana-mana orang yang, tanpa izin yang sah,
menampal atau menyebabkan ditampal apa-apa 1k1an
bil atau notis atau apa-apa kertas pada, atau selalnnya
mencacatkan, mana-mana bangunan, tiang atau braket
atau lain-lain kelengkapan atau kepungannya yang
diguna untuk atau berkaitan dengan pepasangan awam
adalah melakukan suatu kesalahan dan boleh, apabila
disabitkan, dikenakan denda tidak lebih daripada satu
ribu ringgit.

(11) Mana-mana orang yang bersengaja atau dengan
cuainya—

(a) menyebabkan tenaga dilencongkan dari aliran

perjalanannya yang biasa dan dibiarkan mem-
bazir; atau



32 RANG UNDANG-UNDANG

(b) memecah, membuang, menyebabkan terjatuh
atau rosak mana-mana talian bekalan atau
tiang, pole, atau lain-lain kelengkapan, mana-
mana pepasangan atau bahagian daripadanya,
mengikut mana yang berkenaan, yang ber-
sambung dengan bekalan tenaga,

adalah melakukan suatu kesalahan dan boleh, apabila
disabitkan, dikenakan denda tidak lebih danpada lima
ribu ringgit atau penjara selama tempoh tidak lebih
daripada satu tahun atau kedua-duanya.

(12) (a) Tiada seorang pun boleh, tanpa kuasa yang
sah, menjalankan apa-apa kerja atau melibatkan diri
dalam apa-apa aktiviti berhampiran dengan apa-apa
pepasangan elektrik atau bahagian daripadanya dengan
cara yang mungkin mengganggui mana-mana pepa-
sangan elektrik atau menyebabkan bahaya kepada
mana-mana orang atau harta.

(b) Mana-mana orang yang melanggar seksyen ini
adalah melakukan suatu kesalahan dan boleh, apabila
disabitkan, dikenakan denda tidak lebih daripada tiga
ribu ringgit atau penjara selama tempoh tidak lebih
daripada satu tahun atau kedua-duanya.

(13) (a) Tiada seorang pun boleh memasang apa-apa
pendawaian atau persambungan elektrik kepada pen-
dawaian yang ada di premis tanpa terlebih dahulu
mendapat kelulusan secara bertulis daripada pihak
berkuasa bekalan atau pemegang lesen.

(b) Mana-mana orang yang melanggar seksyen ini
adalah melakukan suatu kesalahan dan boleh, apabila
disabitkan, dikenakan denda tidak lebih daripada
tiga ribu ringgit atau penjara selama tempoh tidak lebih
daripada satu tahun atau kedua-duanya.

(14) Mana-mana orang yang melakukan suatu kesa-
lahan terhadap Akta ini yang penalti baginya tidak
ada diperuntukkan dengan nyatanya boleh, apabila
disabitkan, dikenakan denda tidak lebih daripada satu
ribu ringgit dan, dalam hal kesalahan yang berterusan,
denda tidak lebih daripada satu ratus ringgit bagi tiap-

tiap hari atau bahagian daripada sehari yang kesalahan
itu berterusan selepas sabitan.

(15) Jika pada bila-bila masa seseorang ejen atau
pengkhidmat dalam 'masa pekerjaannya melakukan
atau tidak melakukan sesuatu perbuatan yang mana
hal melakukan atau tidak melakukannya oleh prinsipal
atau majikannya akan menjadi suatu kesalahan ter-
hadap Akta ini, maka ejen atau pengkhidmat itu
adalah bersalah atas kesalahan itu, dan prinsipal
atau majikannya dan mana-mana orang pada masa
melakukan atau tidak melakukan perbuatan itu telah
menjaga urusan yang berkenaan dengannya perbuatan
melakukan atau tidak melakukan itu berlaku adalah
bersalah atas kesalahan itu melainkan jika prinsipal
atau majikan atau mana-mana orang lain, mengikut
mana yang berkenaan, membuktikan hingga memuas-
kan hati mahkamah bahawa dia telah mengambil
segala langkah dam awasan yang munasabah untuk
mencegah perbuatan itu dilakukan atau tidak di-
lakukan.

27. Dalam apa-apa pendakwaan atas sesuatu kesalahan
di bawah subseksyen (3) seksyen 32, bukti tentang—

(@) adanya cara-cara  artifisial yang, sama ada
bersendirian  atau berserta dengan cara-cara
artifisial tambahan yang tidak terjumpa, boleh
digunakan untuk mengubah, atau memper-
mudahkan pengubahan, indeks meter atau
mstrumen yang digunakan untuk mencatatkan
kuantiti tenaga yang dibekalkan;

(b) adanya cara-cara artifisial yang, sama ada ber-
sendirian atau berserta dengan cara-cara lain
vang tidak terjumpa, akan manahan, atau
mempermudahkan ditahan, mana-mana meter
-atau instrumen dari mencatatkan dengan wajar
kuantiti tenaga yang dibekalkan, atau akan
mempermudahkan menarik, menggunahabls
atau menggunakan tenaga dengan curang; atau

(¢) (1) pemasangan apa-apa pesawat atau lain-lain
cara kepada;

(i1) keabsenan atau pengalihan mana-mana
bahagian atau sambungan dari; atau

(iii) penggangguan dengan mana-mana baha-
- gian atau sambungan,

Beban
membukti.

apa-apa radas mengikut hal-hal keadaan yang
pemasangan, keabsenan, pengalihan atau peng-
gangguan akan menahan atau mempermudahkan
menahan mana-mana meter atau lain-lain instru-
men dari mencatatkan dengan wajar kuantiti
tenaga yang dibekalkan, atau akan mempermudah-
kan menarik, menggunahabls atau menggunakan
tenaga dengan curang,

adalah menjadi keterangan prima facie yang ada ber-
lakunya pengubahan dengan curang akan indeks mana-
mana meter atau instrumen, atau pencegahan,
penarikan, penggunaan habis atau penggunaan tenaga,
mengikut mana yang berkenaan; dan

(1) bahawa pengubahan, pencegahan, penarikan,
penggunaan habis atau penggunaan tenaga
dengan curang, mengikut mana yang ber-
kenaan, telah dijalankan oleh—

(a) orang yang memasang alat buatan, alat
mekanik atau lain-lain alat seperti ter-
sebut di atas tadi;

(b) orang yang menanggalkan mana-mana
bahagian atau sambungan seperti tersebut
di atas tadi;

(c) orang yang mengganggui mana-mana
bahagian atau sambungan seperti tersebut
di atas tadi;

(d) pengguna yang mengguna meter atau
instrumen itu;

(e) orang yang mempunyai kawalan ke atas
pepasangan di mana ianya terpasang;

(f) penduduk premis di mana meter atau
instrumen itu dipasang; atau

(ii) bahawa orang atau pengguna telah bersubahat
melakukan kesalahan pengubahan, pencegahan,
penarikan, penggunaan habis atau penggunaan,
mengikut mana yang berkenaan.

28. (1) Mana-mana orang yang mengalih, membina
atau merosakkan sama ada dengan bersengaja atau
selainnya, mana-mana pepasangan atau mana-mana

bahagiannya, atau mana-mana lampu awam atau mana-
mana tiang, braket atau lain-lain alat penupang lampu
awam, atau mana-mana instrumen yang digunakan
berkaitan dengan mana-mana pepasangan untuk me-
rekodkan output atau penggunaan habis tenaga adalah,
selain dari apa-apa penalti yang dia bertanggungan di
bawah Akta ini, bertanggungan membayar pampasan
penuh atas kerosakan yang telah dilakukannya dan
pampasan itu boleh didapatkan kembali melalui tinda-
kan atau guaman sivil dalam mana-mana mahkamah.

(2) Tanpa menjejaskan subseksyen (1), mana-mana
mahkamah yang seseorang dipertuduhkan dengan suatu
kesalahan di bawah Akta ini boleh mentaksir pampasan
yang kena dibayar di bawah seksyen ini dan boleh
membuat suatu perintah berkenaan dengan pembayar-
annya. Mana-mana perintah itu boleh dikuatkuasakan

seolah-olah ianya suatu hukuman dalam tindakan atau
guaman sivil.

29. Maka adalah kompeten bagi Ketua Pengarah atau
mana-mana pegawai yang diberi kuasa olehnya untuk
menjalankan pendakwaan atas apa-apa kesalahan di
bawah Akta ini dalam mana-mana mahkamah.

30. (1) Ketua Pengarah atau mana-mana pegawai yang
diberi kuasa olehnya boleh mengkompaun apa-apa
kesalahan di bawah seksyen 6, 26 (9), 26 (10), 26 (12),
26 (13), 26 (14), 32, 36 (5) atau di bawah mana-mana
kaedah atau peraturan yang dibuat di bawahnya,
dengan memungut dari orang yang disyaki dengan

munasabah telah melakukannya sejumlah wang tidak
melebihi dari satu ribu ringgit.

(2) Ketua Pengarah boleh membuat kaedah-kaedah
atau peraturan-peraturan untuk menetapkan cara dan
prosedur mengkompaun kesalahan-kesalahan itu.

31. Dalam hal sabitan yang melibatkan denda, mah-
kamah yang mengenakan denda itu boleh, atas per-
mohonan pegawai yang menjalankan pendakwaan itu,
mengarahkan pembayaran mana-mana bahagian denda
yang tidak melebihi setengah kepada orang yang mem-
beri maklumat membawa kepada sabitan itu mengikut
apa-apa kadar yang difikirkan patut oleh mahkamah.

Pendak-
wadn,

Kompapn. !

Hadiah
kepada
pemberi
maklumad.

BAHAGIAN IX

AM

32. (1) Pelaksanaan segala kerja berkaitan dengan
penjanaan atau pembekalan tenaga yang mungkin men-
Jejaskan mana-mana lebuh, landasan keretapi, landasan
trem, sungai, terusan atau lam-lam terusan air atau apa-
apa sistem pengairan, pemaritan atau bekalan air atau
apa-apa telegraf, telefon, radio-komunikasi, kerja
pelabuhan atau lain-lain kerja awam atau persendirian,
dan pendirian apa-apa lintasan talian bekalan, sama ada
di overhed atau bawah tanah, apa-apa jalan atau kerja
seperti tersebut di atas tadi, boleh dijalankan mengikut
cara yang ditetapkan dan tanpa menyentuh keselamatan
awam atau keselamatan diri.

(2) Mana-mana orang yang, tanpa sebab yang sah,
melanggar atau tidak mematuhi seksyen ini adalah
melakukan suatu kesalahan di bawah Akta ini.

33. (1) Jika Ketua Pengarah berpuas hati bahawa
pengerjaan atau pengendalian sesuatu pepasangan
menyebabkan gangguan elektrik pada mana-mana
radio-komunikasi, telekomunikasi, telegraf, telefon
atau lain-lain proses isyarat atau litar elektrik yang
dipunyai atau dikendalikan oleh atau bagi pihak
Kerajaan ' Persekutuan —atau mana-mana Kerajaan
Negeri, atau mana-mana pihak berkuasa bekalan, maka
Ketua Pengarah hendaklah meminta pemunya atau
pemegang lesen menghentikan gangguan itu dan jika,
dalam tempoh empat belas hari atau tempoh yang
lebih lama lagi sebagaimana difikirkan munasabah
oleh Ketua Pengarah dalam apa-apa hal-keadaan
tertentu, gangguan itu tidak diberhentikan dengan
berkesannya maka Ketua Pengarah hendaklah
melaporkan perkara itu kepada Menteri dan Menteri
itu boleh, menurut budi bicaranya—

(@) dalam hal pepasangan berlesen, memerintahkan
penggantungan lesen itu;

(b) dalam hal pepasangan tak berlesen, melalui
perintah, melarang pengerjaan atau pengen-
dalian pepasangan itu; atau

(c) dalam hal apa-apa pepasangan melalui
perintah, melarang pengerjaan atau pengen-
dalian sebahagian daripada pepasangan yang
menyebabkan gangguan elektrik itu,

sehingga perkiranan dibuat hingga memuaskan hati
Ketua Pengarah untuk mencegah berlaku lagi gangguan
elektrik seperti tersebut di atas tadi, dan jika, dalam
hal pepasangan berlesen, tiada apa-apa perkiraan
seperti itu dibuat, maka Menteri boleh memerintahkan
supaya lesen bagi pepasangan tersebut dibatalkan
secara mutlak.

(2) Atas apa-apa kerugian yang ditanggung oleh
pemegang lesen disebabkan penggantungan atau
pembatalan sesuatu lesen di bawah seksyen ini,
pemegang lesen boleh menuntut ‘pampasan danpada
Kerajaan Persekutuan, Kerajaan Negeri, atau mana-
mana pihak berkuasa bekalan mengikut mana yang
berkenaan:

Dengan syarat bahawa tiada tuntutan boleh di-
benarkan dan tiada pampasan boleh dibayar jika
gangguan elektrik yang tersebut dalam subseksyen (1)
telah disebabkan oleh pepasangan yang tidak me-
matuhi mana-mana peraturan bagi mengawalselia
gangguan elektrik yang dibuat di bawah mana-mana
undang-undang bertulis yang sedang berkuatkuasa ber-
hubungan dengan telegraf.

(3) Jika tuntutan itu dibenarkan, pampasan hendak-
lah diputuskan dengan cara timbangtaraan, melainkan
jika diselesaikan dengan cara persetujuan bersama
antara Kerajaan Persekutuan, Kerajaan Negeri atau
pihak berkuasa bekalan, mengikut mana yang ber-
kenaan, dengan pemegang lesen.

34. Mana-mana jabatan Kerajaan Persekutuan atau
mana-mana  Kerajaan Negeri atau mana-mana peng-
guna lain yang mengambil atau mengguna tenaga dari
sesuatu pepasangan hendaklah, jika Ketua Pengarah
berkehendakkan sedemikian, mengadakan ' apa-apa
alatcara sebagaimana dlarahkan oleh Ketua Pengarah
atau sebagaimana ditetapkan untuk mengelakkan risiko
kerosakan kepada pepasangan ‘disebabkan elektrlk
atmosfera. F dslo

35. (1) Tiada. seorang pun boleh, pada menjanakan,
menghantar, membekal atau mengguna tenaga, mem-
benarkan mana-mana bahagian talian bekalannya
disambungkan dengan bumi kecuali sebagaimana
ditetapkan melalui kaedah di bawah Akta ini atau

sebagaimana dibenarkan dengan nyatanya oleh Ketua
Pengarah.

(2) Jika berlaku apa-apa pelanggaran terhadap sub-
seksyen (1), Ketua Pengarah boleh melalui perintah
bertulis menghendaki pemegang lesen atau pemunya
supaya menanggalkan sambungan itu dan boleh
melarang penggunaan apa-apa talian bekalan atau
kerja atau pepasangan sehingga perintah itu dipatuhi

dan tiap-tiap perintah itu hendaklah dipatuhi oleh
orang yang berkenaan.

36. (1) Jika seseorang Pengarah dapati pada mana-
mana pepasangan atau bahagiannya apa-apa defek
yang pada pendapatnya mungkin menyebabkan bahaya
maka dia boleh, melalui notis yang ditampalkan di
tempat di mana pepasangan atau bahagian yang di-
maksudkan itu dipasang atau ada dijalankan, atau
disampaikan kepada pemegang lesen atau pemunya
pepasangan itu, menghendaki supaya defek itu diper-
baiki atau dihapuskan dalam tempoh sebagaimana
dinyatakan dalam notis itu dan dalam hal yang
demikian pepasangan atau bahagiannya tidak boleh
dikendalikan atau digunakan selepas tamat tempoh
yang dinyatakan melainkan jika defek itu telah diper-

baiki atau dihapuskan hingga memuaskan hati
Pengarah:

Dengan syarat bahawa jika Pengarah berpendapat
bahawa defek itu mungkin menyebabkan bahaya secara
langsung maka dia boleh melalui notis yang ditampal-
kan atau disampaikan seperti tersebut di atas tadi,
serta-merta menggantung pengendalian dan penggunaan

- pepasangan itu dan, jika perlu melakkan pepasangan

itu atau bahagiannya sehingga defek itu diperbaiki atau
dihapuskan. Pepasangan itu atau bahagiannya tidak
boleh dikendali atau diguna selagi notis peng-

gantungan itu masih tidak ditarik balik dan lak itu
tidak ditanggalkan oleh Pengarah.

(2) Tiap-tiap pemegang lesen dan tiap-tiap pihak
pengurusan dan orang yang menjaga pepasangan yang
sedar akan sesuatu defek yang mungkin menyebabkan
bahaya hendaklah serta-merta memperbaiki atau meng-
hapuskan defek itu dan tiap-tiap pengguna yang sedar
akan sesuatu defek pada mana-mana kelengkapan
yang mungkin menyebabkan bahaya hendaklah serta-
merta memperbaiki atau menghapuskan defek itu atau
membuat laporan mengenainya itu kepada Pengarah.

(3) Jika pada pendapat Ketua Pengarah apa-apa
defek pada sesuatu pepasangan yang berkenaan dengan-
nya suatu lesen ada berkuatkuasa adalah dari jenis yang
tidak dapat diperbaiki atau dihapuskan, maka Ketua
Pengarah hendaklah mengadakan suatu siasatan dan,
jika difikirkannya perlu berbuat demikian, hendaklah
membatalkan lesen itu.

(4) Pemegang lesen atau pemunya tidaklah berhak
mendapat pampasan kerana apa-apa kerugian yang di-
tanggung oleh pemegang lesen atau pemunya disebab-
kan penggantungan pengendalian dan penggunaan serta
pelakan mana-mana pepasangan atau bahagiannya atau
disebabkan penggantungan atau pembatalan sesuatu
lesen di bawah seksyen ini.

(5) Mana-mana orang yang melanggar atau tidak
mematuhi subseksyen (1) dan (2) adalah melakukan
suatu kesalahan di bawah Akta ini.

37. (1) Tiada pemegang lesen atau pihak pengurusan

boleh mengambil kerja atau dibenar mengambil kerja

mana-mana orang di bawah umur enam belas tahun
dalam mana-mana perkhidmatan yang melibatkan
pengelolaan atau penjagaan atau kedekatan dengan
kelengkapan hidup yang tidak ditebat dengan ber-
kesannya. j

- (2) Mana-mana orang yang melanggar seksyen ini
adalah melakukan suatu kesalahan dan boleh, apabila
disabitkan, dikenakan denda tidak lebih daripada lima
ribu ringgit.

Larangan
mengambil

BAHAGIAN X
KUASA MEMBUAT PERATURAN

38. Ketua Pengarah boleh, dengan kelulusan Menteri,
membuat peraturan-peraturan berkenaan dengan apa-
apa perkara yang boleh ditetapkan di bawah Akta ini
dan khususnya—

(a) fungsi dan tugas: mana-‘mana Pengarah atau
pegawai yang dilantik di bawah seksyen 3;

(b) lat tempoh, masa dan cara bagaimana pepa-
sangan atau kelengkapan hendak diperiksa,
notis (jika ada) yang hendak diberi berhubungan
dengan pemeriksaan dan persediaan yang di-
kehendaki dibuat oleh pemegang lesen dan
pihak pengurusan mengenai pemeriksaan;

(c¢) standard dan spesifikasi minimum yang hendak
digunakan dalam rekabentuk, pembinaan, per-
lindungan dan penyenggaraan pepasangan dan
kelengkapan, syarat-syarat di bawah mana se-
suatu pepasangan atau kelengkapan hendak
dikerjakan atau dikendalikan dan larangan
mengguna kelengkapan yang merbahaya;

(d) cara bagaimana tenaga hendak disukat dan
standard penyukatan yang hendak digunakan
dan cara bagaimana tenaga dibenar dibekal
atau digunakan atau dilarang daripada dibekal
atau digunakan;

(e) standard yang akan diterima pakai bagi meng-
ukur dimensa pepasangan dan kelengkapan;

(f) cara mengawalselia dan had variasi tentang
jenis, voltan dan kekerapan bekalan tenaga;

‘(g) kelas atau rekabentuk wayar, lekapan dan
kelengkapan yang hendak digunakan dan cara
bagaimana wayar, lekapan dan kelengkapan
itu hendak didirikan, dipasang, disusun, di-
lindungi, dikawal, diperiksa, diuji dan di-
senggara, ‘

(h) fee yang hendak dibayar bagi lesen dan

- Perakuan Pendaftaran pepasangan dan apa-apa
fee lain yang perlu ditetapkan di bawah Akta
ini;

(i) bentuk dan isi kandungan lesen serta syarat-
syarat yang hendak ditetapkan dalam lesen,
bentuk dan tempoh kesahan Perakuan Pen-
daftaran dan syarat-syarat penggantungan,
perlanjutan dan pembatalan lesen dan Perakuan
Pendaftaran;

(/) kelulusan minimum yang dikehendaki dari
orang-orang sebelum mereka boleh ditugaskan
merekabentuk, membina, mendiri, menguji,
mengendali, menyenggara, membaiki atau
mengubah mana-mana pepasangan atau keleng-
kapan atau ditugaskan menjaga, mengawal
atau mengendalikan mana-mana pepasangan
atau kelengkapan;

(k) mereka jenis ujian yang hendak digunakan
untuk menentukan sama ada orang-orang
mempunyai kelulusan perlu yang ditetapkan
bagi maksud kawalan kompeten dan lain-lain
maksud, dan pengeluaran, penggantungan atau
pembatalan perakuan kekompetenan, dan
menetapkan fee yang kena dibayar bagi ujian
dan perakuan itu;

(/) pendaftaran dan klasifikasi kontraktor pen-
dawaian, kontraktor tanda elektrik, pembuat
papan suis dan orang-orang kompeten., dan
untuk menetapkan fee bagi pendaftaran itu;

(m) langkah-langkah yang akan diambil dan
kelengkapan yang akan dibekal dan digunakan
berkaitan dengan pepasangan untuk mempasti-
lcclgr} keselamatan orang awam dan keselamatan

iri;

(n) langkah-langkah awasan yang akan diambil
untuk melepaskan orang-orang dari menjaga
kelengkapan dan cara memberitahu Pengarah
tentang nama dan kelayakan orang-orang yang
ditempatkan untuk menjaga pepasangan dan
pengendalian kelengkapan itu;

- (0) cara menghitung kuasa janakuasa dan motor;

(p) cara mengadakan siasatan dan timbangtara di
bawah Akta ini;

(@) bentuk notis dan cara penyampaiannya;

(r) menilai dan meluluskan, di mana perlu, apa-
apa kelengkapan domestik atau -lain-lain
kelengkapan yang hendak dikilang, diimport,
dipamer, dijual, diiklan, dipasang atau diguna-
kan dan menetapkan fee yang kena dibayar
mengenainya;

(s) peruntukan bagi pemegang lesen berkenaan
dengan perkara-perkara mengenai—

(1) pemeriksaan pepasangan atau bahagian-
nya;

(i1)) pendirian dan pemasangan lampu awam;
(i1i)) pemotongan bekalan tenaga; dan

(iv) apa-apa perkara lain yang berkaitan
dengannya;

(7) penyerahan penyata kewangan dan laporan
audit oleh pemegang lesen;

() cara melaksanakan kerja berkaitan dengan
penjanaan kuasa dan bekalan tenaga tanpa

menjejaskan keselamatan awam atau kesela-
matan diri;

(v) cara-cara yang akan digunakan, sama ada
dengan mengenakan larangan atau selainnya,
untuk mencegah atau mengurangkan apa-apa
kacau ganggu yang mungkin berbangkit atau

berbangkit dari pengerjaan apa-apa pepasangan
atau kelengkapan.

BAHAGIAN X1
PELBAGAI

Penge- 39. Tertakluk kepada seksyen 7, 19 dan 21, Ketua
Pengarah boleh dengan kelulusan Menteri melalui
pemberitahuan dalam Warra mengecualikan dari mana-

mana peruntukan dan mana-mana peraturan yang
dibuat di bawah Akta ini—

(@) mana-mana pepasangan, atau bahagiannya,
yang dipunyai oleh atau dikerjakan oleh atau
bagi pihak mana-mana pihak berkuasa bekalan;

(b) mana-mana golongan pepasangan atau keleng-
kapan tertentu yang lain,

dan boleh, melalui pemberitahuan seumpama itu, mem-

batalkan apa-apa pengecualian yang diberitahu sede-
mikian itu.

40. Walau apa pun yang terkandung dalam mana-mana
lesen bagi pepasangan awam yang dikeluarkan di
bawah mana-mana undang-undang yang diisytiharkan
sebelum Akta ini, tiada pemegang mana-mana lesen itu

boleh, tanpa terlebih dahulu mendapat kelulusan
Ketua Pengarah—

(a) memperolehi mana-mana tanah atau bangunan
bagi maksud-maksud pepasangan itu;

(b) memulakan apa-apa skim baharu mengenai
pembekalan tenaga;

(c) memperbesarkan atau memperluaskan pepa-

- sangan atau kawasan bekalan yang ada
sekarang; atau - .

(d) memasang apa-apa loji atau kelengkapan yang
baharu atau menggantikan apa-apa loji atau
kelengkapan yang ada sekarang bagi maksud-
maksud pepasangan itu.

Kegagalan mematuhi seksyen ini akan menyebabkan
lesen pemegang lesen itu boleh kena dibatalkan
menurut budi bicara Ketua Pengarah.

41. Ordinan Elektrik Sabah dan Ordinan Elektrik
Sarawak yang masing-masingnya diisytiharkan sebagai
undang-undang persekutuan adalah dimansuhkan.

Sekatan-
sekatan
yYang
dikenakan
kepada
lesen

yang
dikeluarkan
sebelum
Akta ini.

Peman-
suhan
undang-
undang
yvang ada
sekarang.
Sabah Ord.
Bab 40.
P.UP
199/65.

Sarawak
Ord. Bab
137,

-t POr

42. Akta Elektrik 1949 adalah dipinda dengan—

(@) memotong takrif ‘‘Chief Inspector” dan
“Inspector” yang terdapat dalam seksyen 2;

(b) memotong perkataan-perkataan yang bermula
dari *, and, in particular, may appoint......... &
sehingga “other duties as may be prescribed”

yang terdapat dalam subseksyen (1) seksyen 12;
dan | :

200/65.

Pindaan-
pindaan
berbangkit.
Akta 116.

(c) memotong subseksyen (3) seksyen 12, paragraf
(e) dan (g) subseksyen (2) seksyen 20, seksyen
39°40,'32; 67.768, 69, 70, 71,1273, 74, 18,19,
80, 81, 82, 83, subseksyen (4), (5), (6), (7) dan
(13) seksyen 86, paragraf (a), (b), (c), (e), (f), (2),
(h), (), (7), (D, (m), (n), (0) dan (p) subseksyen (1)
seksyen 89 dan seksyen 93.

JADUAL

(Seksyen 9 (2))

MALAYSIA

MNEGERI TS it - 1 00500 WA L 4L
AKTA JEMAAH PEMERIKSA ELEKTRIK 1982

NOTIS CADANGAN MEMASUKI DAN MENJALANKAN KERJA
DI ATAS TANAH DI BAWAH SEKSYEN 9

Kepada:

Hakmilik atau lain-lain perihalan tanah..............................
Sila ambil ketabul BEBAWE BBV ..o i s e A s
o P SE RO T ot o T SR 0L s T VR v e v 0 ¢ Sy RGN WL £

schagai -Pemeeang 1esen DERtBIIRN. .....ociiiiiivnii Sitiatnciis i dsiinsss st
di bawah Akta Jemaah Pemeriksa Elektrik 1982 berhasrat
memasuki tanah yang tersebut di atas bagi maksud (di sini
seboleh-bolehnya nyatakan dengan penuh dan tepat apa  yang
dicadang hendak dilakukan).

Kamu boleh, dalam masa empat belas hari dari tarikh
penerimaan Notis ini, membuat bantahan sama ada secara lisan
atau secara bertulis kepada Pemungut Hasil Tanah di...............

Pemungut Hasil Tanah telah menetapkan.............ooooiiieiainn.
sebagai harinya yang bantahan itu akan didengar.

Jika kamu tidak membuat bantahan dalam masa yang
ditetapkan itu maka adalah dianggapkan yang kamu telah

mengizinkan saya memasuki tanah itu mengikut kehendak-
kehendak Notis ini.

Kamu akan dibayar pampasan yang wajar atas apa-apa
kerosakan yang dilakukan.

Bertérikh pada...... habbulen: L lsdieas ossin e 190 e

....................................

Pemegang Lesen

HURATAN

Rang Undang-Undang ini bertujuan membuat peruntukan
mengenai pengawalan pepasangan, loji dan kelengkapan elektrik
mengenai perkara-perkara berhubungan dengan keselamatan
orang-orang dan bagi maksud-maksud yang berkaitan dengannya.

2, Bahagian I mengandungi klausa mengenai tajuk ringkas,
pemakaian dan pentafsiran.

3. Bahagian II bertujuan membuat peruntukan mengenai per-
lantikan Ketua Pengarah, Timbalan Ketua Pengarah, Pengarah,
Timbalan Pengarah dan Penolong Pengarah Jemaah Pemeriksa
Elektrik dan beberapa orang pegawai lain.

4. Klausa 4 Bahagian 1II bertujuan membuat peruntukan
mengenai fungsi dan tugas Jemaah Pemeriksa. Klausa 5 membuat
peruntukan mengenai kuasa masuk, meneliti, memeriksa, mensita
dan melak bangunan dsb. dan klausa 6 bertujuan menjadikan
kesalahan bagi sesiapa jua yang menghalang Pengarah.

5. Klausa 7 dan 19 mewajibkan seseorang supaya mendaftar dan

memohon lesen bagi pepasangan. Bagaimanapun, pepasangan
kepunyaan pihak berkuasa bekalan adalah dikecualikan dari
mematuhi kehendak ini.

6. Klausa 8 dan 9 bertujuan memberi kuasa kepada pemegang
lesen memasuki mana-mana tanah lain daripada tanah Kerajaan
bagi maksud-maksud pemeriksaan dan pembinaan. Klausa 10
memberi ‘kuasa kepada pemegang lesen memasuki mana-mana
tanah' bagi maksud penyenggaraan dan pembaikan pepasangan.
Klausa 11 bertujuan memperuntukkan bahawa mana-mana orang
yang berhasrat hendak menggunakan tanahnya boleh meminta

pemegang lesen supaya mengalih atau merubah talian bekalan,
tiang atau kelengkapan di atas tanahnya itu, :

7. Klausa 12 menyebut mengenai wujudnya perjanjian izinlalu
antara pemegang lesen dengan tuan tanah berkenaan dan prosedur
mentaksir pampasan ada ditetapkan di bawah klausa 13 yang
kena dibayar, jika ada, di bawah klausa 9 atau 10 dan penetapan
pampasan oleh mahkamah ada diperuntukkan di bawah klausa 14.

8. Klausa 16 menetapkan sekuriti sebagaimana dikehendaki oleh
Ketua Pengarah perlu diberi sebelum suatu lesen dapat dikeluar-
kan dan Klausa 17 menerangkan bahawa pemegang lesen adalah
tersekat mengguna atau membekal tenaga sebagaimana dinyatakan
dalam syarat lesen. '

9. Klausa 18 memperuntukkan bahawa kelengkapan elektrik
kepunyaan pemegang lesen tidaklah tertakluk kepada distres atau

tahan harta.

10. Bahagian V menyatakan bahawa hanya orang-orang yang
mempunyai kelulusan yang perlu adalah kompeten menjaga atau
mengawal pengendalian apa-apa loji elektrik dan kegagalan
memiliki kelulusan itu boleh dikena dakwa.

11. Bahagian VI bertujuan membuat peruntukan mengenai
prosedur menjalankan penyiasatan dalam apa-apa kemalangan
atau kebakaran oleh Pengarah (klausa 22).

12. Bahagian VII memperuntukkan bahawa mana-mana orang
yang terkilan dengan keputusan Ketua Pengarah boleh merayu
kepada Lembaga Siasatan (klausa 23 dan 24) dan klausa 25
mengandungi peruntukan mengenai penimbangtaraan.

13. Bahagian VI1II adalah berhubungan dengan kesalahan,
penalti, beban membukti. pampasan kerana kerosakan yang di-
lakukan, kuasa mendakwa oleh Ketua Pengarah dan peruntukan

mengkompaun.

14. Bahagian 1X bertujuan memasukkan peruntukan-peruntukan
mengenai langkah awasan pada melaksanakan kerja oleh pemegang
lesen mengikut cara yang ditetapkan dan tanpa menyentuh
keselamatan awam atau keselamatan diri, dan gangguan bukan-
elektrik dengan mana-mana kemudahan awam (klausa 32 dan 33).

15. Peruntukan-peruntukan berhubungan dengan langkah awasan
mengenai tenaga elektrik atmosfera dan sekatan talian bekalan
atau sebahagiannya supaya disambung dengan bumi kecuali
dengan kelulusan Ketua Pengarah (klausa 34 dan 35).

16. Klausa 36 adalah berhubungan dengan prosedur yang akan
diambil oleh Pengarah dalam hal defek yang berbahaya pada
pepasangan atau bahagiannya dan larangan mengambil kerja
mana-mana orang di bawah umur enam belas tahun ada di-
peruntukkan di bawah klausa 37.

17. Bahagian X membolehkan Ketua Pengarah dengan kelulusan
Menteri membuat peraturan-peraturan.

18. Bahagian XI memberikuasa kepada Ketua Pengarah dengan
kelulusan Menteri untuk mengecualikan atau membatalkan mana-
mana pepasangan atau bahagiannya atau mana-mana golongan
pepasangan atau kelengkapan tertentu lain daripada mana-mana

atau kesemua peruntukan yang dibuat di bawah Akta ini (klausa
39).

19. Klausa 40 membuat peruntukan mengenai sekatan kepada
lesen yang dikeluarkan sebelum pengisytiharan Akta ini. Klausa
4] bertujuan memansuhkan Ordinan Elektrik Sabah dan Ordinan
Elektrik Sarawak. Klausa 42 adalah berhubungan dengan pindaan-
pindaan berbangkit yang perlu kepada Akta Elektrik 1949.

IMPLIKASI KEWANGAN
Rang Undang-Undang ini akan melibatkan Kerajaan dalam

perbelanjaan wang tambahan dan amaunnya tidak dapat ditentu-
kan sekarang ini. [PN. (U?) 1089.]



